
CYD-BWYLLGOR CORFFORAETHOL CANOLBARTH CYMRU 
 

19 Ionawr 2023 
 

Adroddiad oddi wrth Gadeirydd yr Is-bwyllgor Cynllunio Datblygu Strategol  
 

 
Teitl yr Adroddiad:   Diweddariad am gynnydd oddi wrth Is-bwyllgor Cynllunio 

Datblygu Strategol (CDS) y Cyd-bwyllgor Corfforaethol (CC)  
 

 
Diben yr Adroddiad Pwrpas yr Addroddiad hwn yw rhoi trosolwg 

byr i’r CJC o gynnydd yr Is-Bwyllgor SDP a 
cheisio cymeradwyaeth i’r argymhellion a 
amlinellir yn yr adroddiad. 

Penderfyniad a geisiwyd: 
 
Caiff ei argymell fod Aelodau yn:  
 

• Ystyried y diweddariad o ran cynnydd a dynodi unrhyw faterion/pryderon 
allweddol  

• Ystyried yr argymhelliad i ddechrau darparu’r SDP fel yr amlinellwyd yn yr 
adroddiad 

 
Awdur yr Adroddiad  Y Cynghorydd Jake Berriman 
Swyddog Cyllid  Duncan Hall (Swyddog Adran 151) 
Swyddog Cyfreithiol Clive Pinney (Swyddog Monitro) 

 
Cefndir 
 

• Mae gan Gyd-bwyllgor Corfforaethol Canolbarth Cymru (CC) y swyddogaeth o baratoi 
Cynllun Datblygu Strategol (CDS) (ac yn unol â hynny mae Rhan 6 Deddf Cynllunio a 
Phrynu Gorfodol 2004 yn berthnasol i CC Canolbarth Cymru).  

 
• Mae cynhyrchu CDS yn ddyletswydd statudol a fydd yn gofyn bod adnodd sylweddol 

yn cael ei ymroi dros gyfnod sydd i’w ddiffinio yn unol â’r hyn y gellir ei gyflenwi sydd 
wedi ei ddiffinio’n glir a’i eitemeiddio mewn ‘Cytundeb Cyflenwi’ a gytunwyd gan y Cyd-
bwyllgor Corfforaethol a Llywodraeth Cymru.  

 
• Mae Awdurdod Parc Cenedlaethol Bannau Brycheiniog (yr Awdurdod) yn aelod o’r 

Cyd-bwyllgor Corfforaethol ac mae hawl gan yr awdurdod i bleidleisio mewn perthynas 
â dibenion CDS yn unig.  

  
• Bydd y Cyd-bwyllgor Corfforaethol yn penodi Is-bwyllgor Cynllunio Datblygu Strategol 

i wneud yr argymhellion angenrheidiol i’r Cyd-bwyllgor Corfforaethol mewn perthynas 
â pharatoi, mabwysiadu a gweithredu Cynllun Datblygu Strategol Canolbarth Cymru.  

• Y Cynllun Datblygu Strategol fydd y Cynllun Datblygu cyntaf erioed ar raddfa 
ranbarthol ar gyfer ardal Canolbarth Cymru, ac yn ei sgil bydd yr angen yn parhau i 
Gynlluniau Datblygu Lleol (CDLlau) a/neu ‘CDLl cryno’ gael eu cynhyrchu ar lefel 
Awdurdod Cynllunio Lleol. Caiff penderfyniadau cynllunio yn y dyfodol eu gwneud gan 
roi sylw i’r CDS, yn ogystal â mabwysiadu CDLlau/CDLl cryno a Chymru’r Dyfodol: y 
cynllun cenedlaethol 2040.  

 
• Bydd y CDLl yn canolbwyntio ar y materion, pynciau neu leoedd hynny sy’n cael eu 

hystyried yn allweddol i gyflenwi materion ehangach na’r materion lleol ac ymateb i’r 
pethau allweddol sy’n llywio newid ar gyfer y rhanbarth. Bydd yn cynnwys cynllunio 
strategol a materion yn ymwneud â chreu lle, fel prif ganolfannau ar gyfer twf 
economaidd, prif ddyraniadau tai (gan gynnwys aneddiadau newydd os yw’n briodol) 
ac ardaloedd i’w diogelu. 

 
Diweddariad am y Cynnydd  

 
Gwnaeth Is-bwyllgor CDS gwrdd ddwy waith ar y dyddiadau canlynol:  
• 14 Hydref 2022  
• 2 Rhagfyr 2022 

 
• Yn y cyfarfod ar 14 Hydref, cafodd Cadeirydd ac Is-gadeirydd eu penodi i’r Is-bwyllgor 

CDS ar gyfer 2022/23.  Penderfynwyd y byddai’r Cynghorydd Jake Berriman yn cael 
ei benodi fel Cadeirydd a’r Cynghorydd Sir Clive Davies yn cael ei benodi fel Is-
gadeirydd. 
Yn ychwanegol, cytunwyd ar Gylch Gorchwyl ar gyfer Is-bwyllgor CDS. MID WALES 
CORPORATE JOINT COMMITTEE - ToR.pdf (moderngov.co.uk) 

 
Adroddodd y Cadeirydd yn ôl i’r Is-bwyllgor ar 14 Hydref 2022 ei fod wedi ysgrifennu 
at y Gweinidog Newid Hinsawdd, Julie James AS yn rhinwedd ei swydd fel Deiliad 
Portffolio dros Gynllunio yng Nghyngor Sir Powys ac fel aelod apwyntiedig sy’n 
cynrychioli Is-bwyllgor CDS CC Canolbarth Cymru.  Y diben yw ceisio cael eglurhad 
pe byddai’n ofynnol i Gyngor Sir Powys gynhyrchu CDLl Newydd erbyn dyddiad 
terfyn CDLl Powys a fabwysiadwyd yn ychwanegol at CDS rhanbarthol.  

 
• Yn y cyfarfod ar 2 Rhagfyr gwnaeth y Cadeirydd adrodd yn ôl fod ymateb wedi cael ei 

dderbyn oddi wrth y Gweinidog, dyddiedig 1 Rhagfyr 2022. Er bod yr Is-bwyllgor yn 
siomedig, fe nododd bod y Gweinidog wedi gwrthod cael gwared ar y dyddiad terfyn 
ar gyfer y CDLl a fabwysiadwyd gan Gyngor Sir Powys, a’i gwneud hi’n glir fod yn rhaid 
i’r Cyngor barhau i baratoi CDLl Newydd. Nododd yr Is-bwyllgor fod hyn yn lleihau’r 
opsiynau sydd ar gael wrth baratoi’r CDS.  

 
O ran diweddariad oddi wrth Is-bwyllgor CDS i’r CC, roedd y materion canlynol yn 
cael eu hystyried gan yr Is-bwyllgor.  

 
Cafodd chwe Opsiwn posibl eu hystyried gan yr Is-bwyllgor yn y cyfarfod ar 2 
Rhagfyr 2022 ar gyfer paratoi a chyflawni’r CDS. Roedd yr opsiynau fel a ganlyn: 
 
Opsiwn 1 – Cwblhau RLDPs cyn dechrau CDS 
Opsiwn 2 -  Cychwyn CDS ochr yn ochr a RLDPs 

https://powys.moderngov.co.uk/documents/s74094/MID%20WALES%20CORPORATE%20JOINT%20COMMITTEE%20-%20ToR.pdf
https://powys.moderngov.co.uk/documents/s74094/MID%20WALES%20CORPORATE%20JOINT%20COMMITTEE%20-%20ToR.pdf

Opsiwn 3 -  Ceredigion a BBNPA yn cychwyn CDS, Powys i ymuno pan fabwysiedir 
Powys RLDP 
Opsiwn 4 – Rhoi’r gorau i baratoi RLDP a dechrau CDS 
Opsiwn 5 -  Paratoi CDS comisiwn  
Opsiwn 6 -  Gohirio cychwyn nes bod y camau lliniaru ffosffad wedi’u datrys 
 
Roedd y drafodaeth yn canolbwyntio’n bennaf ar Opsiwn 2 fel y nodir isod (adran a 
ddyfynnir o’r adroddiad opsiynau): 
 
 
“Opsiwn 2: Cychwyn y CDS ochr yn ochr a RLDPs  
 
 10.3  Caiff tîm CDS pwrpasol ei greu, ac yn amodol ar gyfraddau amser o greu a 
llenwi tîm o’r fath, gallai gwaith CDS ddechrau’n annibynnol o benderfyniadau unigol 
yr Awdurdod Cynllunio Lleol (ACLl) ar CDLlau Newydd. Proses 5–6-mlynedd yw hon 
ac mae’n debygol y gallai CDS mabwysiedig fod mewn lle erbyn 2028 / 2029 ac yn 
dilyn hynny byddai angen i’r ACLlau ddechrau ar y gwaith ar – CDLl Cryno, gyda’r 
posibilrwydd o gael CDS a CDLl Cryno erbyn 2031 / 2032. 

 
10.4  Byddai angen sefydlu cyllideb penodedig CDS ar draws y tri ACLlau ochr yn 
ochr â’r faich unigol o gyllideb CDLl yn dibynnu ar benderfyniadau o ran y CDLlau 
Newydd gan bob ACLl. Byddai hefyd yn ofynnol yn ôl hyn, gael cynllun integredig a 
chydlynol i sicrhau alinio rhwng CDLlau Newydd a’r CDS datblygol.  

 
10.5 Risg yr opsiwn posibl hwn yw’r anhawster o ran staffio swyddi cynllunio ar 
draws y rhanbarth. Mae Bannau Brycheiniog, Powys a Cheredigion yn cael trafferth 
recriwtio cynllunwyr ac mae gan y gwasanaethau cynllunio un o’r cymarebau isaf o 
ran niferoedd o ymgeiswyr sy’n ymateb i hysbyseb am swydd. Felly’n ddibynnol ar y 
graddau, gallem ni golli staff presennol a chael trafferth ôl-lenwi neu lenwi yn llwyr.” 
 
Argymhelliad: 
 
Felly, yr argymhelliad i’r CJC o’r Is Bwyllgor CDS yw bod datblygiad y CDS fel 
yr amlinellir yn Opsiwn 2 uchod. 
 
Mae’r Is-bwyllgor wedi cytuno y dylai Cadeirydd yr Is-bwyllgor anfon cais am arian 
ychwanegol i’r Gweinidog i gefnogi datblygu’r opsiwn uchod yn sgil cyfyngiadau 
adnoddau y timau presennol a chan fod Awdurdod Parc Cenedlaethol Bannau 
Brycheiniog yn gynwysedig yn y tri CDS.   

 
Cytunwyd ar weithredu pellach gan yr Is-bwyllgor sef paratoi fframwaith ‘sgerbwd’ 
amlinellol ar gyfer cytundeb darparu i’w ystyried yn nghyfarfod nesaf yr Is-bwyllgor 
CDS.  

 
Wrth ystyried yr uchod, roedd yr Is-bwyllgor yn cydnabod fod yn rhaid i’r ddyletswydd 
sydd ar y CC i baratoi CDS gael ei chydbwyso yn erbyn y ddyletswydd sydd ar yr 
awdurdodau cynllunio lleol i ddatblygu CDLlau Newydd wedi eu diweddaru a’r 
adnoddau sy’n ofynnol i wneud hynny.   

 
 


